
				এই পাতাটির মুদ্রণ সংশোধন করা প্রয়োজন। 
দ্বিতীয় পরিচ্ছেদ
to it 3 o
অন্যান্য উপাদান-প্রসঙ্গ ও সার-সিদ্ধান্ত ।
[ পাশ্চাতো ভাবত-প্রসঙ্গ,—পাশ্চাত্যে প্রাচীন ঐতিহাসিকগণেব গ্রন্থে ভারতের উল্লেখ ;-প্রাচ্যে ভারত প্রসঙ্গ,—চীনদেশ প্রভৃতির ইতিহাসে’,ভারতের কথ। —অন্যান্ত উপাদান প্রসঙ্গে,—মুদ্র, খোদিত-লিপি প্রভৃতির আলোচনায় ;–শাস্ত্রগ্রন্থে প্রাচীন ইতিহাস ;–৩৯ লক্ষ বৎসবের কথা । ]
প্রাচীন ভারতের ইতিহাসের প্রধান ও প্রকৃষ্ট যে উপাদান শাস্ত্রগ্রন্থ, তাহার আলোচনায় প্রাচীন ভারতের প্রতিষ্ঠার নিদর্শন যে কতকাল পূৰ্ব্বের পাওয়া যায়, তাহ সাধারণ মানুষের ধ্যান-ধারণার অতীত বলিলেও অতু্যক্তি হয় না । তাই প্রধানতঃ শাস্ত্রগ্রন্থ সমূহের কাল-নিৰ্দ্দেশে মানুষ বিভ্রমগ্রস্ত হইয়া থাকে । সুতরাং তদনুসারী গণনাও বিভ্রমপূর্ণ হইয় পড়ে। পাশ্চাত্য পণ্ডিতগণ ভারতের ইতিহাসের যে দ্বিতীয় উপাদান নির্দেশ করেন, তুলনায় তাহ আধুনিক ; সুতরাং সাধারণের সহজ-দৃষ্টির তাদৃশ অন্তরায়ভূত নহে এবং সে উপাদান সম্বন্ধে আধুনিক অনেকেই আস্থাসম্পন্ন । সে উপাদান—বৈদেশিক ভ্রমণকারীর ও বৈদেশিক ঐতিহাসিকগণের রচনায় ভারতের প্রসঙ্গ। বৈদেশিকগণের সহিত—ভারতের সহিত সংশ্ৰবশৃন্ত হইয়া পৃথিবীর বিভিন্নজনপদবাসী মানবগণ যখন বৈদেশিক সংজ্ঞা লাভ করিয়াছিল তখনকার জনগণের সহিত—ভারতের সংশ্রবের বিষয়, প্রাচীন ভারতের প্রতিষ্ঠার ইতিহাসের তুলনায় সেদিনের ঘটনা হইলেও, বড় অল্পদিনের কথা নহে। “পৃথিবীর ইতিহাস’ চতুর্থ-খণ্ডে আমরা দেখাইয়াছি, ভারতের প্রতি মিশরের, পারস্তের, গ্রীসের লোভলোলুপ দৃষ্টি খৃষ্ট-জন্মের বহু পুৰ্ব্ব হইতেই পতিত হইয়াছিল। সিসোষ্ট্রস খৃষ্ট-জন্মের পনের শত বৎসর পূৰ্ব্বে মিশর হইতে, রাজ্ঞী সেমিরামিস খৃষ্ট-জন্মের তের শত বৎসর পূৰ্ব্বে আসিরীয়া হইতে, দারায়ুস খৃষ্ট জন্মের পাঁচ শত বৎসর পূৰ্ব্বে পারস্ত হইতে এবং তৎপরে ৩২৮ পুৰ্ব্ব-খৃষ্টাব্দে আলেকজাণ্ডার গ্রীস হইতে ভারতের ঐশ্বর্ঘ্যে প্রলুব্ধ হইয়া ভারতাভিমুখে অগ্রসর হইয়াছিলেন । কতক উপকথাই হউক, তক সত্য ঘটনাই হউক, সেই সেই উপলক্ষে তত্ত্বদেশের ইতিহাসে বা কিংবদন্তীতে ভ" বতের ঐশ্বৰ্য্য-গৰ্ব্বের সংবাদ প্রচারিত আছে। এ সকল বিবরণ পূৰ্ব্বেই আমরা প্রকাশ করিয়াছি। ভারতের প্রতিষ্ঠার ঐ সকল নিদর্শন ভিন্ন, পাশ্চাত্য পণ্ডিতগণ ঐ শ্রেণীর আরও কতকগুলি নিদর্শন অধুমা অনুসন্ধান করিয়া পাইয়াছেন । তাহদের মতে, সেই শ্রেণীর একটা প্রাচীনতম প্রকৃষ্ট নিদর্শন—পারস্তাধিপ দারায়ুসের খোদিত লিপি । এই দারায়ুস—হিষ্টাস্পেসের পুত্র বলিয়া পরিচিত । পার্সিপোলিসে এবং লাক্স-ই-রস্তমে দারায়ুস যে খোদিত লিপি রাখিয়া গিয়াছেন, তাছাতে ভারতের প্রসঙ্গ উত্থাপন আছে। ১৮৬ পুৰ্ব্ব-খৃষ্টাব্দে নাক্স-ই-রস্তমের লিপি খোদিত
পাশ্চাতো ভারত-প্রসঙ্গ ।

				 এই পাতা শেষ সম্পাদিত হয়েছে ০৬:৩৯টার সময়, ১০ জুলাই ২০১৮ তারিখে।

